
HIV/AIDS – Calaamadaha iyo 
Waxyaabaha Lagu Arko 

 

HIVda Hore: 
Calaamadaha iyo 
Waxyaabaha Lagu 
Arko 
Horaanta laga bilaabo  
2-4 todobaad kaddib 
marka ay qaadaan HIV 
(ilaa laga gaaro 3 bil kaddib), dadka waa 
jiran karaan.  Badanaa waxaa la 
yiraahdaa in la dareemo sida “hargabka 
ugu xun.”  Tan waxaa lagu magacaabaa 
calaamadda firuska daran (ARS), ama 
cudurka HIVda hore.  ARS waa jawaabta 
jirka ka bixiyo cudurka HIV. Waqtigaan la 
dareemo cudurka, waxaa dhiigga ku jira 
heerar sare oo firus ah, taasoo 
macnaheeda yahay in HIVda si sahlan 
loogu gudbin karo dadka kale. 
 

Calaamadaha ARS waxaa ka mid ah: 
    • Qandho   • Qarqaryo    • Daal 
       • Dhididka lala kulmo habeenkii 
 • Xanuunka muruqa   • Dhuun xanuunka 
            • Bararka xubnaha difaaca 
  • Nabarada afka    • Dilaaca maqaarka 
 

Waxaa muhiim ah in la 
ogaado in qof kasta aan 
lagu arkin ARS kaddib 
marka ay qaadaan HIV.  
Dadka qaar ma 
xanuunsadaan. 

 
HIVda Soo Noqnoqota ama Qarsoon:  
Calaamadaha iyo 
Waxyaabaha Lagu 
Arko 
Marka waqti gudbo 
kaddib marka la qaado 
cudurka, waxaa hoos u 
dhaca dhaqdhaqaaqa HIVda jirka ku jirta, 
inkastoo ay weli jirto.  Waqtigaan, dad 
badan ayaan isku arkin calaamadaha 

cudurka HIV. Tan waxaa lagu 
magacaabaa marxaladda “soo 
noqnoqoshada” ama “qarsoon”.  
Waqtigaan la qaaday HIV balse aan 
leysku arkin calaamadaha waxay gaari 
kartaa ilaa 10 sanno – ama xatta ka 
badan. 
 

AIDS: Calaamadaha iyo Waxyaabaha 
Leysku Arko 
Muddo kaddib cudurka 
HIV wuxuu in ku filan 
waxyeelo gaarsiiyaa 
siistemka difaaca taasoo 
u horseeda AIDS.  
Marka la qabo AIDS, 
dad badan waxay 
bilabaan in ay la kulmaan dhibaatada 
daalka, shubanka, labolabada, mattaga, 
qandhadda, qarqaryada iyo dhididka 
habeenkiil.  Marxaladaha dambe ee AIDS, 
waxaa lala kulmaa daal badan iyo hoos u 
dhaca miisaanka.  Inta badan 
calaamadaha iyo waxyaabaha lagu arko 
AIDS waxay ka yimadaan cudurada ka 
fa’iideysta xaaladda.  Kuwaan waa cudur 
ku dhaca dadka burburka ka soo gaaray 
siistemka difaaca. 
 

Hubso in aad jawaab u 
heshid su’aalaha aad ka 
qabtid HIV/AIDS.  
Waaxdaada xanaanada 
caafimaadka dadweynaha 
iyo bixiyahaada xanaanada 

caafimaadka ayaa ku siin kara kaalmo. 

